Bereakerk, Haarlem

Die eenvoudige gebou

ontplof met

duisend flenters gekleurde 

lig

waar mense kom voor

God

se aangesig.

Moderne mense

babbel en kleintjies kekkel

vry

waar kinders kom om by

Vader

te bly.

Gesofistikeerde sterflinge

kom skep almal water met

duisende verskillende bekers

uit God se grote see

wat ewig onbesoedelde water

gee.

Dorstige drenkelinge

kom vra almal hulp met

honderd opgehefde hande

by Vader wat altyd gee

en nimmer staan ‘n soeker

verleë.

Gewone mense 

transformeer

voor jou oë in engele

of heiliges as

hul God aanbid

en by Sy voete

sit.

Soekende harte 

vind rus

in ‘n genadeparadys

waar die Seun

as Koning regeer

om daar te genees 

van hul

seer…

